
〈峯碧若人端好修。𤤽駕動無迹。深窮伊水源。峻陟衡山極。終馬憩孔林。所樂惟自得。延和數酌醪。侑静一編易。向來辱傾輸。洞見胷中白。思親道匪〉

〈侔。既逺情不懌。矧余質㝠頑。固未陽刻畫。尊生有遐心。克已無全力。以兹畏所知。負負常夕陽。餘波儻時漸。玉汝天其或。　偶書　風急胡塵暗九〉

〈。岸巾長嘯一登樓。故園郤憶桐孫在。薄宦端爲荔子留。湖海以南。兵尚闘。犬戎不死禍難休。似門推轂皆飛將。盍有清談謝傳流。　讀韓子蒼吕〉

〈舎人近詩。　詩人零落嘆才難。二妙風流壓建安。已見詞鋒推𣈆楚。定應臭味等芝蘭。鴻軒意氣慚交吕。鳳躍聲華敢望韓。咫尺烟塵不相見。它時〉

〈惆悵隔金鑾。陸放謂南集讀王摩詰詩愛其散髮晚未簮道書行尚把之句。因用爲韻賦古風十首。亦皆物外事也。我生本江湖。歲月不可算。採藥〉

〈遊名山。所歴頗蕭散。一逢巢居翁。見謂於我館。酌泉啖松柏。每得造膝疑。行道不自力。殘髮日已短。海上故不逺。謫限何時滿。　仕宦五十年。所至〉

〈不黔突。取魚固拾熊。挾兎那恨鶻。退𡚖息猒猒。誰敢書咄咄。屋穿每茨草。驢瘐可數骨。秋風忽已厲。落葉襯殘月。脫巾坐中庭。清冷入毛髮。　我愛〉

〈古竹枝。每歌必三反。孤舟上荆巫。天末未覺逺。最奇扇子峽。恨不遂高逺。蜀故宫。煙水楚廢苑。至今清夜夣。百丈困牽挽。人生如寄爾。勿歎流〉

〈年晚。　徃𡻕著朝衫。晨起事如彚。告歸卧孤村。枯淡有餘味。閉門絶外慕。自謂真富貴。蕭然畢吾生。地下一增氣。里翁戀兒女。小疾輙憂畏。惟窮可〉

〈賖死。我在君亦未。　萬金築華堂。千金教新音。不知憂患腸。著脚日愈深。今人喜議古。後亦將議今。使汝有子孫。聞之亦何心。鄧通擅銅山。死日無〉

〈一簮。未死汝勿喜。吾溪多毒滛。　徃者逰青城。猶及二三老。稽首出世師。數語窮至道。妻子眞弊屣。棄去恨不早。俯仰能幾時。殘骸日衰槁。吾兒有〉

〈奇骨。亦復至幽討。金丹儻可成。白髮何足掃。　稚川師鄭君。纔及一卷書。書大僅如著。度世盖有餘。想其所論說。妙極軒昊初。内篇今雖存。亦復飽〉

〈蠹魚。我欲探其原。蹇步空趑趄。安得揷兩趐。從公逰太虛。　隱書有三景字字當力行。寸地與尺宅。可以乆汝生。泝流𡚖崑虛。堅守臨長城。一旦告〉

〈成功。河塞黄金城。笙鶴適緱山。貂蟬朝玉京。即今脩行地。千古名還嬰。子道室以還嬰名之。行年過八十。形悴神則旺。徃來江湖間。垂老猶踈放。滄〉

〈波浩無津。天遣遂㣲尚。剡溪掛風㠶。漁浦理煙榜。奇雲出深谷。新月生疊嶂。興懷𣈆諸賢。誰能續遺唱。二十逰名場。最號才智下。蹭蹬六十年。亦〉


〈有茒一把。典衣租黄犢。乘雨耕緑野。西成得一飽。敢計泥没踝。住乆鄰好深。百事通乞假。秋高小瓮香。相喚注老瓦。絶句惰逰不能耕。心媿新〉

